
Na osnovu odredaba ¢l. 68. i 119. stav 1 tacka d) Statuta Evropskog
univerziteta , Kallos” Tuzla, Senat na sjednici odrzanoj 20.04.2016. godine, donosi

PRAVILNIK
O DISCIPLINSKOJ ODGOVORNOSTI STUDENATA

I OPSTE ODREDBE

Clan 1.

Ovim pravilnikom regulise se disciplinska odgovornost studenata Evropskog
univerziteta ,Kallos” Tuzla (u daljem tekstu: Univerzitet), utvrduju lakse i teze
povrede obaveza studenata i propisuje disciplinski postupak koji sprovodi
Disciplinska komisija.

Clan 2.

Studenti Univerziteta su duZzni:

- pridrzavati se opstih akata Univerziteta;

- drzati se pravila kulturnog ponasanja i pristojnosti prema nastavnicima,
saradnicima i drugim radnicima Univerziteta, prema studentima, gradanima i
drugim osobama u prostorijama Univerziteta, i

- ¢uvati ugled studenata i Univerziteta.

Clan 3.
Disciplinska odgovornost studenta je samostalna odgovornost, te se
odredbama o disciplinskoj odgovornosti ne iskljucuje odgovornost za krivicno djelo
ili prekrsaj, koji je ucinjen istom radnjom.

II POVREDE STUDENTSKE DISCIPLINE

Clan 4.
Laks$im povredama studentske discipline smatra se:



1. nedoli¢no ponasanje na Univezritetu;

2. ponasanje koje moze da narusi ugled studenata uopste ili pojedinih
studenata Univezriteta, nastavnika, saradnika i drugih radnika Univerziteta;

3. dolazak studenata na nastavu, ispite i na Univerzitet u alkoholisanom ili
neurednom stanju, ili stanju koje je neprikladno za ispit, i

4. ometanje nastave i ispita;

Clan 5.

Tezim povredama studentske discipline smatra se:

1. prepravka podataka u javnoj ispravi koju izdaje Univerzitet;

2. krada imovine Univerziteta, odnosno nanosenje materijalne Stete na imovini
Univerziteta;

3. izazivanje nereda ili tuce, ili ucesée u tuci u prostorijama Univerziteta ili
ispred zgrade Univerziteta;

4. izazivanje nacionalne, vjerske, rasne i druge netrpeljivosti;

5. zloupotreba prostorija, materijalnih sredstava, opreme i drugih uredaja
Univerziteta;

6. nepristojno ili drugo neprimjereno ponaSanje prema nastavnicima,
saradnicima i drugim radnicima Univerziteta;

7. podstrekavanje, davanje ili pomaganje studentu u upotrebi alkohola,
odnosno narkotic¢kih sredstava ili upotreba tih sredstava u prostorijama Univerziteta
ili ispred zgrade Univerziteta;

8. koristenje nedozvoljenih sredstava na ispitu i polaganje ispita protivno
utvrdenom nacinu polaganja;

10. polaganje ispita umjesto drugog, i

11. unosenje oruzja i eksplozivnih naprava u prostorije Univerziteta.

ITI DISCIPLINSKE MJERE

Clan 6.
Za lakse povrede studentske discipline iz ¢lana 4. ovog pravilnika, izrice se
discipilnska mjera:
1. opomena, ili
2. ukor.

Clan 7.
Za teze povrede studentske discipline iz ¢lana 5. ovog pravilnika, izrice se
discipilnska mjera:
1. strogi ukor, ili
2. iskljucenje sa Univerziteta najduZe do jedne godine.

Clan 8.

Prilikom izricanja odgovarajuce disciplinske mjere uzimaju se u obzir,
narocito: motivi iz kojih je povreda obaveza/discipline ucinjena, posljedice koje je
izazvala povreda, nacin izvrSenja povrede obaveza, ranije ponasanje studenta, kao i
njegovo ponasanje poslije uc¢injene povrede obaveza/discipline.



IV POSTUPAK PRED DISCIPLINSKOM KOMISIJOM

Clan 9.
Disciplinski postupak vodi Disciplinska komisija, koja se sastoji od
predsjednika i dva ¢lana.
Disciplinsku komisiju obrazuje Senat na period od cetiri akademske godine.

Clan 10.
Ukoliko, po prijemu zahtjeva za pokretanje disciplinskog postupka,
Disciplinska komisija nade da ne postoje formalno-pravni uslovi za vodenje
disciplinskog postupka, odbacit ¢e zahtjev rjeSenjem.

Clan 11.
Disciplinski postupak se pokrece zahtjevom dekana fakulteta na kome je
student upisan.
Zahtjev za pokretanje disciplinskog postupka dostavlja se Disciplinskoj
komisiji.

Clan 12.
Prijavu o ucinjenoj povredi obaveze/discipline mogu da podnesu organi i
zaposleni na Univerzitetu, kao i sva fizicka i pravna lica.
Prijava o ucinjenoj povredi discipline podnosi se dekanu odgovarajuceg
fakulteta.

Clan 13.
Disciplinski postupak se ne moze pokrenuti po isteku 6 (Sest) mjeseci od dana
saznanja za povredu obaveze i u¢inioca, odnosno 12 (dvanaest) mjeseci od dana kada
je povreda ucinjena.

Clan 14.

Pokretanjem postupka za utvrdivanje odgovornosti za teZze povrede
studentske obaveze/discipline, dekan donosi i rjeSenje o zabrani polaganja ispita,
upisa naredne godine, odnosno obnove upisa, do konac¢ne odluke o disciplinskoj
odgovornosti studenta.

Clan 15.

Postupak pred Disciplinskom komisijom je usmen i javan.

Kada zakaze raspravu, Disciplinska komisija poziva na nju studenta protiv
kojeg se vodi postupak za utvrdivanje odgovornosti, njegovog branioca i podnosioca
zahtjeva, a po potrebi svjedoka, vjestaka i druga lica.

Uz poziv studentu, protiv kojeg se vodi postupak za utvrdivanje
odgovornosti, dostavlja se zahtjev za pokretanje disciplinskog postupka, najkasnije 7
(sedam) dana prije odrzavanja usmene rasprave.

Na zahtjev za pokretanje disciplinskog postupka ne moZe se izjaviti zalba.

Vrijeme i mjesto odrZavanja rasprave objavljuje se i na oglasnoj tabli
Univerziteta, najkasnije 7 (sedam) dana prije odrzavanja rasprave.



Clan 16.
Student protiv kojeg se vodi disciplinski postupak ima pravo da ga zastupa
branilac.
U pozivu za odrzavanje rasprave student ce biti upozoren na pravo iz stava 1
ovog ¢lana.
Ukoliko student ima branioca, dostavljanje poziva i odluka vrsi se i braniocu.

Clan 17.
U sludaju izostanka uredno pozvanog studenta protiv kojeg se vodi
disciplinski postupak ili njegovog branioca sa rasprave, rasprava ¢e se odloziti.
Ukoliko student protiv kojeg se vodi disciplinski postupak ili njegov branilac
ne dodu ni na sljede¢u zakazanu raspravu, ona ¢e se odrzati u njihovom odsustvu.

Clan 18.

Usmena rasprava se odvija prema sljedecem redoslijedu:

1. konstatovanjem prisustva pozvanih lica i utvrdivanjem njihovog svojstva
(lice protiv koga se vodi postupak, svjedok, vjestak, zapisnicar i dr.);

2. ¢itanjem zahtjeva iz ¢lana 11. ovog pravilnika;

3. davanjem izjave od strane studenta protiv koga se vodi postupak;

4. sprovodenjem dokaznog postupka: uvidom u javne isprave, sasluSanjem
sviedoka, uvidom u odgovarajuce evidencije koje se vode na Univerzitetu,
sasluSanjem vjestaka, i

5. davanjem zavr$nih izjava studenta protiv koga se vodi postupak, i
eventualno, njegovog branioca.

Na raspravi se vodi zapisnik u koji se unose svi relevantni podaci vezani za
tok rasprave.

Clan 19.
Odlukom Disciplinske komisije studentu se izrice odgovarajuca disciplinska
mjera, vodedi ra¢una o okolnostima iz ¢lana 8. ovog pravilnika.

V ZALBA NA ODLUKU DISCIPLINSKE KOMISIJE

Clan 20.
Protiv odluke Disciplinske komisije student i podnosilac zahtjeva mogu
izjaviti Zalbu Senatu Univerziteta u roku od 8 (osam) dana od prijema odluke.
Odluka Senata Univerziteta je konacna.
Konacne odluke o disciplinskoj odgovornosti studenta objavljuju se na
oglasnoj tabli Univerziteta.

VI EVIDENCIJA DISCIPLINSKIH MJERA
Clan 21.

Izrecene disciplinske mjere upisuju se u studentski dosije i u indeks studenta,
a ako je izrecena mjera iskljucenja sa Univerziteta, i u ispisnicu.



VII ZAVRSNA ODREDBA

Clan 22.
Ovaj pravilnik stupa na snagu osmog (8) dana poslije dana njegovog
objavljivanja na oglasnoj tabli Univerziteta.

PREDSJEDNIK SENATA

